
Annotatsiya. Ushbu maqolada Google Classroom platformasining ta’lim tizimini 

raqamlashtirishdagi afzalliklari va imkoniyatlari  koʻrib chiqilgan. Xususan, maqolada kurs 

yaratish jarayoni, ma’ruza materiallarini joylashtirish, mavzu boʻyicha testlar va topshiriqlarni 

tayyorlash, ularni qabul qilish va baholash funksiyalari haqida ma’lumotlar taqdim etilgan.  

Kalit soʻzlar: google Classroom, platforma, mustaqil ta’lim, baholash, test, kompyuter, 

texnologiya. 

Abstract. This article examines the advantages and possibilities of the Google Classroom 

platform in the diditization of the educational system. In particular, the article provides 

information about the course creation process, placement of lecture materials, preparation of 

subject tests and assignments, and their acceptance and evaluation functions.  

Keywords: google Classroom, platform, independent education, assessment, test, 

computer, technology. 

 

 Kirish 

Ta’limni axborotlashtirish jarayonining jadal rivojlanishi axborot texnologiyalarini 

qoʻllash doirasini kengaytirishga, uning mazmuni, usullari va tashkiliy shakllarini oʻzgartirishga 

olib keladi. Zamonaviy kompyuter texnologiyalaridan foydalanishga asoslangan yangi ta’lim 

shakllarining rivojlanishi turli xil elektron darsliklar, oʻquv qoʻllanmalarning paydo boʻlishiga 

olib keldi hamda ular ma’ruza konteksida ham, talabalarning mustaqil ishlashi uchun materiallar 

sifatida ishlatilishi mumkin [8, 2-b]. 

Mustaqil oʻquv faoliyati talabalarning shaxsiy rivojlanishi, oʻzini boshqarishi, tanqidiy va 

analitik fikrlash koʻnikmalarining rivojlanishi, ijodkorlik qobiliyatlarining rivojlanishi, oʻqishga 

boʻlgan qiziqishining oshishi, mustaqil qaror qabul qilish koʻnikmalarining oshishiga yordam 

beradi.  

Ta’limni axborotlashtirish sharoitida talabalarning mustaqil ta’lim olishlari uchun Google 

Classroom platformasining imkoniyatlaridan keng foydalanish mumkin.  

Adabiyotlar tahlili. Ushbu maqola uchun bir qator xalqaro va mahalliy manbalar tahlil 

qilindi. Manbalar orasida Google Classroomning imkoniyatlari va afzalliklarini koʻrsatib 

beruvchi bir qator ilmiy maqolalar, tadqiqotlar hamda tajriba natijalari oʻrganildi. Shu jumladan, 

Toʻrayeva G.H(2020) “Google Classroom platformasida ishlash boʻyicha metodik tavsiyalar”[1] 

nomli uslubiy qoʻllanmasida Google Classroomdan foydalanish: Googleda akkaunt ochish, 

oʻquv kursini yaratish, kursga ma’lumotlar, topshiriqlar, testlarni joylashtirish, ularni qabul qilish 

boʻyicha koʻrsatma va tavsiyalar dan foydalanilgan. Manuel Hoffman tomonidan yozilgan 

“Google Classroom: A Complete Guide” kitobida Google Classroom platformasidan foydalanish 

boʻyicha koʻplab foydali tavsiyalar oʻrganildi.  

NATIJALAR VA MUHOKAMA 

Google Classroom – bu Google tomonidan taʼlim muassasalari uchun ishlab 

chiqilgan bepul aralash oʻquv platformasi boʻlib, topshiriqlarni yaratish, tarqatish va baholashni 

https://en.wikipedia.org/wiki/Google
https://en.wikipedia.org/wiki/Blended_learning

soddalashtirish uchun ishlatiladigan koʻp qirrali platforma. Google Classroom-ning asosiy 

maqsadi oʻqituvchilar va talabalar oʻrtasida fayllar almashish jarayonini 

soddalashtirishdir[2]. Google Classroom ham veb-platforma, ham mobil ilovadir. Bu 

oʻqituvchilarga topshiriqlarni yaratish, tarqatish va baholash imkonini beradi. 

Google Classroom orqali oʻqituvchilar kurslarni osongina yaratishlari mumkin. Har bir 

kurs uchun maxsus boʻlimlar ochiladi va ular mavzularga boʻlingan holda oʻquv materiallari, 

ma’ruzalar va topshiriqlar joylashtiriladi. Kurs yaratish jarayoni oson va tez amalga oshiriladi, 

bu esa oʻqituvchilarga qulaylik yaratadi. Google Classroomda kurs yaratish uchun dastlab 

istalgan brauzer orqali(Google Chrome, Internet Explorer, Opera, Yandex, Firefox va hokozolar) 

akkauntga kirish kerak boʻladi. Brauzerning manzil qatoriga classroom.google.com manzilini 

yoki Google ilovalari boʻlimidan Classroom igonkasi ustiga bosib, classroom.google.com 

sahifasiga oʻtiladi(1-rasm). 

          
1-rasm.Google classroom sahifasiga oʻtish.  

Ekranda paydo boʻlgan “Kurs yarating”(Создать курс) oynasida kurs nomi kiritilib, 

tegishli qatorlar toʻldiriladi va “Yaratish”(Создать) tugmasi bosiladi(2-rasm). 

 
2-rasm. Kurs yaratish va yaratilgan kurs oynasi. 

Har bir kurs uchun avtomatik tarzda maxsus kod ajratiladi, bu kod orqali talabalar 

keyinchalik oʻzlarining “virtual sinflarini” osonlik bilan topishlari mumkin boʻladi. Google 

Classroom platformasiga kirish imkoniyati Android va IOS qurilmalari uchun moʻljallangan 

mobil ilovalarda ham mavjud[3].  

Quyidagi rasmda Google Classroom platformasidagi menyular tasvirlangan. Umumiy 

qilib aytganda, bu menyular Google Classroom platformasida oʻqitish va oʻrganish jarayonini 

boshqarish, kuzatish va muhokama qilish uchun asosiy vositalar hisoblanadi. 

3-rasm. Google Classroom platformasidagi menyular va topshiriqlar boʻlimi koʻrinishi. 

Mavzu boʻyicha testlar va topshiriqlarni tayyorlash quyidagi ketma-ketlikda amalga 

oshiriladi. 

 Kvestlar (Задания) boʻlimiga oʻtiladi va yaratish(Создать) tugmasi bosiladi. 

 Soʻngra mashq qilish (Задание) yoki test topshirigʻI (Задание  с тестом) 

boʻlimlaridan biri tanlanadi. 

 Topshiriq nomi va koʻrsatmalar kiritiladi. Fayllar qoʻshiladi yoki Google Forms 

orqali test yaratish imkoniyati ham mavjud.  

 Oxirida yakunlash (Назначить) tugmasini bosib, topshiriq oʻquvchilarga 

yuboriladi. 

Oʻqituvchi platforma orqali oʻquvchilarga turli xil topshiriqlar berishi mumkin. Bu 

topshiriqlar  matnli yoki talabadan maxsus fayl (PDF, Word hujjatlari yoki grafikalar) 

yaratish va uni yuklashni talab qilishi mumkin. 

Topshiriqlarni qabul qilish 

Oʻquvchilar topshiriqlarni tayyorlab, platforma orqali yuklaydilar. Yuklangan har bir 

topshiriq platformada avtomatik ravishda saqlanadi va oʻqituvchi osonlik bilan koʻrishi mumkin 

boʻladi. Google Classroom oʻqituvchiga qabul qilingan topshiriqlar haqida xabar beradi va har 

bir talabaning oʻz vaqtida topshirgan yoki kechikkanligini kuzatib boradi. Platformaning asosiy 

afzalliklaridan biri oʻqituvchi va talaba oʻrtasidagi interaktiv muloqotni yanada oson va samarali 

qilishdir. Talabalar topshiriqlarni platforma orqali elektron shaklda topshirishlari, oʻqituvchilar 

esa ularni osongina baholab, talabalarga izoh va fikr-mulohazalar berishlari mumkin. Bu jarayon 

an’anaviy oʻqitish usulidan koʻra tezkor va qulayroq boʻlib, ta’limning sifatini oshirishga 

yordam beradi. Bundan tashqari, platformada maxsus xabarlar va izohlar boʻlimi mavjud boʻlib, 

oʻqituvchi va talaba oʻrtasida real vaqtda muloqotni yoʻlga qoʻyadi. Oʻqituvchilar savollarga tez 

javob berishlari, muammolarni zudlik bilan hal qilishlari mumkin, bu esa talabalarning faolligini 

oshirishda muhim omil hisoblanadi. Platformaning ushbu imkoniyatlari oʻquv jarayonining 

interaktivligini oshiradi va oʻqituvchilar bilan talabalar oʻrtasidagi hamkorlikni 

mustahkamlashga xizmat qiladi. 

Google Classroom platformasi mamlakatimizda ta’limni raqamlashtirish jarayonini 

yengillashtirishda muhim rol oʻynaydi. Platforma yordamida oʻqituvchilar dars materiallarini 

onlayn joylashtirib, topshiriqlarni elektron shaklda qabul qilishlari va baholashlari 

mumkin.Ammo chekka hududlarda internet tezligi yoki barqarorligi yetarli darajada emas. Bu 

platformadan toʻliq foydalanishga toʻsiq boʻlishi mumkin. Shu sababli, internet imkoniyatlarini 

kengaytirish va barqaror qilish ta’limning raqamli boʻlishida muhim ahamiyat kasb etadi. 

Xulosa 

Umuman olganda, Google Classroom platformasi yurtimizda masofaviy va an’anaviy 

ta’limni qoʻllab-quvvatlash, samaradorlikni oshirish va ta’lim jarayonini interaktiv qilishda 

muhim rol oʻynaydi. Shu sababdan bu platformaning ishlatilishini yanada kengaytirish va ta’lim 

muassasalarida undan toʻliq foydalanish uchun infratuzilmani rivojlantirish boʻyicha ishlar olib 

borilishi muhim. Google Classroom platformasiga oʻzimizning ta’lim tizimiga mos keladigan 

yangi funksiyalarni qoʻshish yoki yangi modullar yaratish muhim kasb etadi.   

